
In Paadé’in Ta’nin Paul-di
Timothy Onta’nannin

1 Naa Paul omuu’i nd’in ta’nin déta’do’. Naa
Christ Jesus-vi t'Oekhuwa’i omuu, YOesi Tada
na’inbi aywondi ginmuu’idi heda Christ Jesus
i pin ta’ge haydi Aaytsikha’mda’idd ditu’andi
ki’bi t'6e’i omuni’in. 2 Naadi u Timothy n&’in
winta’do’. U-4 navi kodi’di ay waagi’ba unmuu,
naa waagiba Christ-vi’piye’ biwhdyundedi. YOesi
Tada-adi heda Na’inbi Sedd Christ Jesus-adi
Séegisehkand wdemdani heda uvi’piye’ da’iyapuwi
heda woekhdgenami dnshaaginpidibo’ uncha’nidi.

Paul-di ovaytumakhe’an  divi’qyingi’amidi in
héeyo’in hadhkanninbi’'wedi.

3 Naa oe Macedonia nangepiye’ omdaapidibo
witumakhe’an, hedi nda-a inba witumakhekhaymaa:
Oe Ephesus buu”abo biwoyi’ni, ga iwe wén t'owa
pihda dayhd’oddn, hedi udi ovayyOeni ha’waa
widivi’damipi’in. 4 Ovayty’aami widivihi’'ma‘’ve-
ipi n&’i hdiwi pehtsiyeda’ waagi’ha namuu
i’gedi heda inbi hehdawin thehtdy pahpa’inbi
khdawd h&adibo hanho bdyéki dinta’muu j’geda.
*  Towa n&’i haawi i’gedida’ divihi’'maaddho
diviwénpit'aymda, hediho kin divi’odd inbi hi’di
ha’to ovaykhdge’nami divi’amidi hda YOesi Tada

* 1:4 In Hudiyo inbi h&n’ce’in thehtdy pahpa’inbi khawi
dayta’kw'édi inbi’gedi widin’éde-ipidi, hewdnbo w4’ inbi’gedi
day’0gédipaadi divituhkando nd’i 6gédi i’gedi haa ta’gen namuu’in
hdayoe.

natsonpoe waa, hewdnbo ivi’piye’ iviwhdyundeda
ginhanginnd hda natsonpde’in ivi’amidi. 5> Hediho
oda’ udi kin ovayyOeni’in heddnho in séegl
dayma’ve-i’in. Hedi hiwo¢’dida’ inbi &nshaa
dinmuuddho’, hedd h&dwi hiwQ’di namuu’in
dinhanginna’dida’ divi’oda, heda Yoesi Tadavi’piya
pinta’ge haydidiviwhdyundedd, handiddnho n4’in
séegl dayma’ve-i. 6 Hewdnbo wén t'owa-dho han
widivi’opi, hewénbo hddwinachd’muupii’gedida’
divihée’odi YOesivi ta’ge’in p'degédi divihdnge’an.
7 Dida” hdhkannin dipimuni’in hedanho t'owa
YOesi Tadavi tsontuu in t'owa ovayhd’amidi,
hebo inbo widika’poya’pi hda ditd’nin, hedi toba
di’ande’ wénbo dinhanginnd’nin hda divihi’maa
1"gedi, ta’gendi widinhanginnahpi.

8 Ginhanginnd Y0esi Tadavi tsontuu-a hiwd’dida’
Unmuu’in, hewédnbo ta’ge  ovayha’ami’in
nakhay’a’. 9 N&’i-dho ginkhdy’d’ ginhanginndni’in:
YOesi Tada-a ivi tsontuy wi'imégipi in t'owa
inbi wowatsi ta’ge dayhonningl’, hewénbo
t'owa  kinndn  divi’0o’ingi™an: Tsontuu
day’a’ginhanunde’, t'Oyanpi’inda dimuu, YOesi
Tada-a& wi’de’a’ginméhpi, divit'aywg’do’, Yoesi
Tada-ada widikw'ghpi, YOesi Tadavi haawi-
4 Unchd’muupi waaga day’o’, inbi yiya-a
tdda-a bayéki ovaywha’o’, dayt'owahdnunde’,
10 tsé waagi’inbd diyi’, send’dd way-
4 send’dddibo  diviwhohkwomaa, t'owa-a
ovayhonde’ ovayku’ch'aanidi, hﬁey(’)"indé dimuu,
ovaytyyd’doda diviwdnpihbey6’0’, heda wiya
hddwi ha’waagi namuu’ida’bha divikanhondibo
in ta’gen hahkan namuu’in dayyoegimaa.

11 Yoesi Tadda i aytegende’idd naa disoge t'owa
dovayt'0e’amidi hda ivi hanho hiwg’di tuy Gntqd’
waa nd’in hghkan ni’gedi.

Paul-di Yoesi Tada oeky’daa’an

12 Na’inbi Sedd Christ Jesus doéku’daa’o’ ga
nachanpodedan naa hiwg’ dé’ami’in hdaa dity’an
waa, hediho naa disdge ivi t'6e doOn’amidi,
heda dokg’daa’oc wa’ in kay dimdgidi Kkin
daykanhluwidi. 13 Hedi idd kin naagi’ din’an
toba a’ginhdhpi waagi ivi’gedi dayhi'maawén
wdanbo’, heda yandka do’an, heda ivi t'owa-a
dovaywha’an. Hewdénbo YOesi Tada navi’piye’
nasehkandpoe widinhanginndhpidi ta’gendi haa
day’o’in. N4&’i hdawi daykanmda wa’di Christ-
vi'piye’ ddywhdyundepidibo’. 14 Hewéanbo Na’inbi
Sedoda hanho bayéki séegisehkand dim&gi. Naa-aho
Christ Jesus-vi’piye’ daywhdyunde heda doséegl
wa’.

15 N4 tuu naadi waytukankhiymada’i-dho
whdyuw(@’di namuu, hediho t'owa dinkhay’d’
t'dhki dayséegi’ami’in: Christ Jesus-4 n4a oepaa
k'aydipiye’ na’dd na’in t'aywQ’to’in gimuu’in
dinowo0yé-idi. Hedi ndaho i shanki p'dndiki’
omuu. 16 Hewénbo Yoesi Tdda navi’piye’na’iyapoe,
hedanho in to’wén diviwhdyukhaymaadi in wowatsi
nahdandepi’in daykéyi’indaho naa i shanki p'dndiki’
omuu’i dimuni hda dinpde waa, hediho inda
dinhanginpawi Christ Jesus h&nho nabo’atd’in.
17 H&4di wéanbo t'dhki Ybesi Tadda ay’a’ginhluwi,
heda kw'dayébo’ dyma’ve-I. I-an i tsondi shanki
hay’i namuu, i-4n winachu’pi, i-4n winakee’dnpi,
i-Aniwi’da’ Yoesi namuu. Haman.

Hda Timothy tinkhay’d’ i’ami’in

18 Timothy, u navi ay waagi’hd unmuu’’,
nd’i wituymaa’i-a oda’ ayingidi nda’ami’in, i-a
hda in YOesi Tadavi tukhe’mindi ho woety’an
waa bi’ami’inbd namuu, hedi inbi hi’diho
wolekhdgenami YOesi Tadavi t'0e hiwQ” man’amidi,
wi hiw¢’di sundado hiw¢’ ih&nbo waagi’ba
unmunidi. 19 Biwhdyu’bé-i nd’in ta’gen hdahkan,
heda hddwi yhanginna’di hiwgd’di namuu’inda
bikanhGuwi. Way wén t'owa-dho nd’i hiwg’di
haawi dayyoegi’an, hediho naa-a pihdawi hahkan
diviwhdyunde’. 20 Hymenaeus-adi Alexander-adi
ho ha’min damuu. Indaho Satan i Penisendivi
mange naadi dovinyoe’an hedanho dahahpuwidi
Yoesi Tadavi’gedi widdnyanakihi’ma’ve-ipidi.

2

Hda in méesate’in t'owa dinkhdy’d’ divi’ami’in
diviwé’ge’o’ ihaydi

1 Paadé kaygi’di witumda, y-adi hedda uvi
méesate’in t'owa-adi uviylusu’ami t'owa t'dhkigi’,
hedd ingi™a YOesi Tada-a binhée’ami, heda i-a
bindaa’ami hdawi dintdy’i’ ovaym&anidi, heda
binki’daa’dami. 2 UviyQusu’ami i nangewi tsondi
hay’igi’ heda t'dhki in wé’ge’in tsonningi™
4, hedadnho Kkhuwoeda’ginpidibo githda-i heda
t'owadd t'dméaga widi’damipi, hedd hdadi wénbo
YOesi Tada-4& heda t'owa t'ahka ay’a’géeni.
3 Hiw¢’ namuu kin iviyGusu’amidi, hedi kin
ivi’odi YOesi Tada na’inbi aywondi ginmuu’’
ayhihchando’. 4 YOesi Tddd-4 nada’ t'dhki t'owa
ovay’aywoeni’in hedd haa in ta’gen hdhkan

namuu’in dihghpuwi’inda. Hedii-a t'dhkit'owagi’
namuu, > ga wi’da’ wi Y0esi na’dndén, hedi i-
adi heda na’in t'owa-adi na’inbi pinudi wi’da’
wi to’wi ginwin diwOenidi, i-4 Christ Jesus-an
namuu, hedi t'owabd napde. 61-a ipimdgidi ivi
woOwdatsidi iwd’da hedanho t'ahki t'owa wowatsi
ovaym&danidi. Hedi YOesi Tada ide’man ithaa h4di
kin Jesus i’ami’in, na’in dinkeek'uwidi nada’in
t'dhki t'owa ovay’aywoeni’in. 7Hedi Yoesidi naaho
disoge igi’ dayhée’amidi hedd ivi t'6ekhuwa’i-a
omunidi, t'owa dovayt'6e’amidi n&’1i hdawi i’gedi.
In ta’gen waytumda, widayhOGeyOmdapi, naaho
dis0ge’i-An omuu nd’in Hudiyo dimuupi’in t'owa
dovayha’amidi hda diviwhdyu-i"in hedd h&awi
ta’gen namuu’i-a.

8 Naa oda’ t'dhki i méesate eeye in send’
inbi man daytegé-idi diviyGusu’amidi, hewénbo
widinkhdy’ahpi nd’i mandiba divit'aywd’ndami’in,
hedd wé’ge’in t'owa-adi widit'ay-ipi, heda
widivitukanndamipi.

9 Hedd in kwiyd® wa&’ oda’ ha’minbéa
dimuni’in. Inda dinkhay’d’ hiwg’da’ divi’awe’bé-
iin,  diviyéngi’amigi’da’d yoe,  hewénbo
divipi’a’gindo = waa  dinchaa-idi = divi’awé-
L WidiviwdnpiphGhkoedi’damipi  heda
widiviwdnpitOenipi bayéki dedo-4, sa’wo’di k'uu-4,
aa h&nho nachd’muu’i-a, diviwdnpichaa’aamidi.
10 Han divi’aamivi'wedi in kwiyd’ dinkhay’a’
sa’w@’nin divipipda-’in hdawi hiwg’di divi’o’idi.
Né&"-anho 1 hddwi hiw¢’di namuu in kwiyd’g?’, in
Yoesi Tada day’a’gin gin dit@’nin. 11 Kwiyd’ddho
hénda’dibo-4 a’gindi-a ee méesate dikwoni Yoesivi

tuy dihdhpuwidi. 12 Naa wo6’da’pi kwiyd’di
in send’” ovayhd’ami’in hda ovaytsonma’ve-
i’in, hewédnbo héanda’dibo dikwg’ni. 13 Hdadan
kin otQ”? Ga i sen Adam pdadé Oekhiyédan,
ihayddha” i kwee Eve-a Oekhiyé, 14 hedd wé’
i kwee Eve-a 1 Penisendidi ivi hobeyo t'dhki
Oedawhdyuy’an, i sen Adam-da yoe, hediho i
kweedi Ybesi Tadavi tyy 6n’a’ginhdnu. 15 Yoesi
Tadadaho kwiyd’ ovay’dyingi’ami divi’ayyo’
ihaydi ivi’piye’ diviwhdyundedi, heda t'owa-a
dayséegidd, heda ya’daa’in wowatsi-a dayhonda
heda divipi’a’gindoda.

3

In méesate’in tsonnin hdawin dinkhdy’d’ dimtini’in

1 N&i tuy t'owa dit(d’di-4 ta’ge’ida’ namuu:
Wi sen meéesatewi tsondi namuni’in nada’daho’,
nd’i t'dée i’ami’in nada’-a4 hiwg’di-ankun namuu.
2 Hediho wi méesate’i tsondi-aho ki’bi namuni’in
Unkhdy’a” HiwQ’ ivi wowatsi thGuwi hedanho
to’'wi wénbo ha’to Unkoedi-i ivi’gedi natunidi
hiw¢” wi’i’opi’in, wi’da” kwiy6 Gncha’ni, héa i’o
wénbo-a dylngida i’ami, hiwg’nin nap'dnbaymuni,
t'owa-ada hiwg@’di-a namuni, ivi k'aygi ee-a
in t'owa-4 ovayhéegi’ami, t'owagi®a hiwg’di
hdhkandi namuni, 3 wi suwdto’i-a tsaa’i-a
Winamunipi, hewdnbo Unp'oe khdapi’ namuni,
wi t'aytuw@’l winamunipi, hedi chd’ ni’geda
wahphada wi’i’dnshaama’ve-ipi, 4 ivi k'aygida
hiw¢’di tsondi-& namuni hedd ivi dyy4a-4 haa
divi’o wénbo t'dyannindd a’ginhd’inda dimuni. 51-4
Unkhdy’d@” ki’bi sen namuni’in ivi tewha ee, ga

wi sen ivi k'aygidi hiwg’di tsondi namuupida
YOesi Tadavi meéesate’in t'owa waéanbo-4& ha’to
hiw¢” ovay’dyingi’ami. 6 Hedi i-dho Jesus-
vi plye" its'anwhayu’i Wlnamunlpl gd Kki'bi
namuudaho ma’di iyéngi-i hedi kin i’andaho
YOesi Tada ivi’gedi natuni it'ayw@’nan gin,
haa Ybesi Tada 1 Penisendivi’gedi natu waaba,
iyéngimdadi it'aywd’nan. 7 Hedi nakhay’d’ wé’
in t'owa méesate’in dimuupi’indi nd’i méesatewi
tsondi Ge’a’geeni’in, hedanho ya’daapi ivi’gedi
widivihi’'mave-ipi hedi Penisendiddho Onphayk'd’
iwda winawhée-ipl.

In méesate’in  khdge’nin  hdawin ~ dinkhdy’d’
dimuni’in

8 In send’ méesate’in khagenin dimuu’in w4’
ha’minbd dimuni, hedanho ovay’a’ginhiuwidi,
inbi hi* widay’eg6’damipi, bayéki méena
widaysuwad’bé-ipi, chd’ ha’t'aa’in widimunipi,
9 hewédnbo pin ta’ge haydi in hdhkan Yoesi
Tadddi na’in  dinthayyannin = diviwhdyu-i
10 'Wa” méesate khage’gi’in ovaykw'odipidibo
nakhdy’a”  ovaytayi’ni’in, hedi  hiwdnin
dipeedaho’ ovayde’mami. 11 Nakhay’ad’
t'owadi n&’in méesate’in khdgeminbi kwiyd’
wa’ ovay’a’geeni’in, heda n&’in kwiyad’da
pi'wénbi’gedi yandki widivihi’'ma’ve-ipi, heda
suwéto’inda widimunipi, hedd hdadi wanbo t'ghki
divikanhQiuwi hdawi dinkankhay’a’’. 12 Wi sen
méesate khage’di namuu’i-4 0nkhay’a’ wi’da’
Unkweecha’nidi, hedd hiw@’di tsondi-& namuni
ivi k'aygidi ivi ayy84-adi heda in wé’ge’in
Unkw'¢’ninddda. 13 Méesate khdge’nindd hiwg¢’

inbi t'6e day’oda t'owadi kw'dye ovaykw'Geni,
hedi dinkoedi-i khuwo6eda’ginpidibo divihée’amidi
Christ Jesus-vi'piye’ diviwhdyunde’ i’gedi.

I haawi Jesus-vigedi iviwhdyunde’’

14 Tob4 o0’dnde wénbo hanwaapidibo uvi’piye’
omu-i’in ndi hddwi-dho nddbo winta’do’,
15 hediho ohayyéepdeddho’ yhanginnani haa
t'owa dinkhdy’d” divikanhGuwi’in in wé’ge’in
YOesi Tadavi k'aygi’indadi diviwé’ge’an dihaydi.
N&’in t'owa-dho i nawowayi’i YOesivi kodi’nin
méesate’in dimuu, hedi in ta’ge’in hahkan
daykeeyo’ hedd day’dyinmda. 16 Hedi t'dhkidibo
dinkhdy’a” dityni’in i h&3wi YoOesivi’gedi
iviwhdyunde’-a ta’gendi he’endi namuu, né’i
hdawi wiginhanginnahpi idi na’in dinthayyan pihay.
Hedi kinnan namuu:

[-4& wi t'owabaho napaadi ndd oepaa k'aydi
napowa.

Heda ivi wowatsi ta’ge ihonnin 1 Ya’daa’i
P'oewaahdada dinkeeyan.

In makowawin t'6epa’aa’indida 6ema’.

In Hudiyo dimuupi’in t'owa-4 ivi’geda
ovayt'de’an.

T'owa-a ivi’piya diviwhdyu wa’ nda oepaa k'aydi
nayi’ ihaydibo”.

Heda oe kw'aye sa’w@’ nana’ deepiya napee.

4

Weén héeyo’in hahkannin dipowagit'oe

1T Ya’daa’i P'oewaahdaho thay’eedi natu i
t'd’gi thaa napowa’d’ ihaydi wén t'owa inbi
whayu Yoesivi’piye dayyoegikankhdymaa hedi

kin divi’andiho ovayt'Oyankhdymaa in t'owa
in dihdey0’in p'oewaahdadi ovaymaa’in, heda
nd’in ya’daapi’in p'oewaahdavi hahkanho
dayséegi’ami. 2 N&’i hdhkandd wén hoeyd’in
t'owa paa waagi’inba diviydnimdaa’in dimuu’indi
wé’ge’in t'owa ovayhd’ami. N&’in yd’ddapi’in
hdhkannindd wi to’wi iphahdnudi na’éepdedi
haabo nataachanpo’pi’ waagi’inba dimuni,
inda yd’daapi divi’o wénbo widitaachanpuwipi.
3 Ga& kinndn: T'owa ovaykhdakankhiymada
divikhd’yaa-idi, heda ovayty’dami way wi
koegi’™a widayk'Oe-ipi. Hewdénbo YOesi Tada-aho
nd’i hadwi imdgi hedanho in to’wén ivi’piye’
diviwhdyunde’indaho in ta’gen dinhanginnd’nindi
nd’i hadwigl’” Oeky’daa’ami heda dayk'Oe-1.
4 Haawi t'ahki Ybesi Tadadi dim&gi’i-dho hiwd’di
namuu, hedi ayyoegi’amivi’wedi ayhoni, igi” YOesi
Tada ayky’daa’andi. 5> Hedi n&’i hddwi-a hiwd’di
namuu ga Yoesi Tddd han natddan, heda ayhonde’
ihaydi iviyQusu’o®.

Wi Jesus-vi hiwg’di t'0e’i hda unkhay’a’ i’ami’in

6 N&’i hadwi ydi in méesate’in t'owa ovayhd’ami,
hedi handidi Christ Jesus-gi’ hiw@’ bit'6e’ami,
hedi n&’ Y0esi Tadavi hi’ iviwhdyunde’i-a
heda n&i hiwg’di hdhkan néa’a’ginnandi-
a4 koegl’” waagi’hd namuni woekayméanidi.
7 Hewénbo nd’1 hi’ pehtsiye waagi’bda namuu’i-
a4 winda’dyingi’amipi, nd’i hi’da t'owa-a YOesi
Tadavi‘wedd ovaywdnpiyaa’o’. U-& shankidi
ukhay’a’ bikh4a-1"in uvi wowdatsi manhtuwidi Yoesi
Tadd nada’ waabd. 8 Na’inbi tau™ aykay’amidi
ivikhdddeddho’, hayda’ ginchd’puwi, hewdnbo

hda Y0esi Tada natsonpoe waa na’inbi wowatsi
ayhonddho hdawi t'dhkigl’ ginchd’muu, hedi
ginhanginnd ta’gendi na’inbi wowdtsi ndd nia
oepda k'aydi hedd in wowatsi na’d’inda wa’
hiwg? ginpuwi’in. 9 N&’i tyy witumada’i-aho ta’gen
namuu, hediho t'dhki ndaséegi’ami. 10 Hedankun
hénho 1vit'6emda heda ivikhddde’, ginhanginnandi
Y0esi nawoOwdyi’i-dho ikh&ymda’in hda natg
waa. -4 i aywondi namuu t'§hki t'owagi’,
hedi in Christ-vi’piye’ diviwhdyunde’indaho’
ovay’aywonde’. 11 Nakhay’a’ udi t'owa n&’i
haawi i’gedi ovayhd’ami’in, heda ovayydeni kin
day’amidi.

12 Tobahda ts'aabibo® wunmuu wdénbo
hiwg” uvi wowdtsi ménhluwi  hedanho
t'owadi wiwde’a’ginhanu-ipidi, hediho uvi
wowatsi hiw@’di umuudiho in Christ-vi’piye’
diviwhdyunde’in ovaykeeyami hdawin dinkhay’a’
dimuni’in. Haa divihée’ami waa ovaykeeyami,
heda hda divikanhlluwi waagda, heda haa t'owa
ovayséegihiuwi’indd, hda YoOesi Tadavi’piye’
diviwhdyuy’bé-i’indd, heda hda y&’daa’inda’
dimuni’inda. 13 Hedi uvi'we opowa pihay
nakhday’a’ in t'owa i méesate ee diwé’gekw'g’nin
YOesi Tadavi ta’nin diwedi ovaytuy’dami’in, heda
ovaytumakhemd’ve-i’in, hedd ovayhd’ami’in.
14 In Yobesi Tadavi tukhe’mindi woehée’andi in
méesate’in tsonnindda uvi’di divimankw'odidi Y6esi
Tadadi hdawén hiwd’nin wéemdgi hedanho ivi t'Ge
man’amidi, hediho n&d-4& n&’in wodemigi’inda
ukhay’a” hiwd” man’dyingi’dami’in. 15 N&’i hdawi
ipiye” bikhd-i, heda bipim&ani kin naa’amidi,

hedinho t'owadi woemunidi haa thamuwaa
u shanki hiwQ’ ndéakanhondi. 16 Nakhay’a’
bi’dyingi’ami’in haa uvi wowatsi médnhon waa heda
hdawi ovayhd’o’-a4. Kin bi’dami hedanho wi’bo
bi’aywoenidi heda in to’wén wont'dyande’inda
wa’ ovay’aywoeni.

)

Hda Timothy-di in méesate’in t'owa ovaymd’ve-i
waa

1 In send’ uvi shanki saydée dimuu’in udi
ovaytumakhemdadd t'aygidi wi’ovayhée’amipi,
hewaénbo shankidi ovayhée’ami uvi tddd ménhée’o
waagiba. Heda in shdanki ts'aamin send’da uvi
ti"uwin ménhée’0o waabd ovayhée’ami. 2 Hedi
kweeybe ovayhi’mdada uvi yiya manhée’o waaba
ovayhée’ami, hedi shanki ts'aamin kwiyd’ unbi
ti"Guwin méanhée’o waaba ovayhée’ami, hedi
ovayhi’'mdaada yd’daa’’ anshaada’ manma’ve-i.

3 In kwiyd® inbi send’ dinhdnnin wiyd tdebo
widin’&npidi ovay’dyingi’ami. 4 Hebo wi kwee ivi
sen Unhandi’ Gn’aykw'Ondi hda Gnsa’yaa’aykw'0ndi,
nd’in ay-a dinkhay’a’ paadé inbi k'aygi dithaa’in
ovay’dyingi’ami’in hedi handidiho dihdhpuwi
YOesi Tada oOe’a’ginhtiuwidi.  Kindidiho? inbi
yiyd’inda sa’yaa’indd ovaywdywda’ande waaba
divi’‘dami, hedd wa’ YOesi Tada-4 6ehihchannami.
5 Wi kwee ivi sen Gnhdndi’, téebo wiin’&dnpidi
Oe’ayingi’amidi, hediho wi’bo namuu, i-
dho pin ta’ge haydi natsikha YoOesi Tadadi
Oekhdge’namidi hedi khuuy-4 thaa-a iyQusu’o Y0esi
Tada oekhdge’da’madadi. 6 Hewénbo i kwee ivi sen
Unhandi-a igi’da’ ipihihchanm&anidi ivi wowatsi

ihondaho’, i-4 ho nachuu waagi’ba namuu toba
wa’di nawowdyi wanbo’. 7 N&1 haawi divi’amidi
ovayyOeni hedanho to’wi wénbo ha’o Unkoedi-
idi natunidi hiwg’ widivi’opi’in. 8 T'dhkidibo
dinkhay’d’ inbi t'owa ovay’ayingi’ami’in, shanki
wénbo inbi K'aygiwin. Wi to’wi kin i’opida ivi
whdyu Christ-vi’piye’ iyoegi’an waagiba i’0%
heda wi to’wi h&nhay wénbo iwhdyundepi’vi
shanki p'4ndiki’-4 namuu.

9 In kwiyd’ inbi send’ dinhdnnin diwedi way
wénda’ inbi khawd ovayta’kw'0eni hedanho
khéige” dayhdnidi, indd ki’'minnanho dimuni:
Sigintd (60) paayo iwedi diphademuu’in, heda
wa’di inbi send’ dinwowayi’ ihaydibo’ indadi
hiwg’ ditha’de’in, 10 hedd inbi’gedd t'owa-a
dinhanginnd hddwi hiwg’di divi’annin, kin waaba:
Inbi 4yyda hiwQ’gi daysowé; inbi k'aygi ee-a t'owa-
a hiwg’da dayséegi’an; tobd hadwi namuni wénbo-
a YOesi Tadavi t'owagi™a ovay’an; in t'Gephade
iwe dikw'¢’ninda ovaykhdgenan; heda h&adi
wanbo divisd’dée t'dmégl” hiwd’di wé’ge’i hadawi
divi’amidi.

11-12 Hewénbo in shdnki ts'aamin kwiyd” inbi
send’ dinchuu’indd wi’ovaykhdwéta’kw'denipi,
indd way kay’i taachan inbi tdu™d dinmuu
iwe dayma’ve-i hedi wiyd dikhohtsaada’puuwi,
hediho haa Christ-gi* paadé divitug’an waa
widivi’opidi t'owa inbj’gedi dituni hiwg’ widivi’opi
gin. 13 Hda ma’di wa&’ baa’in dipuwi, heda
oepiyd nddpiyd diwdanpiyéeni. Heda iweda
ma’di shanki p'dndiki’inda dipuwi, t'owavi’gedi
t'dmaégi dihi’yéeni, hedd widin’dyingiwd’ndhpi i’ga

divitoma’ve-i hedd haawi dinkhay’ahpi’ ditd’be-
i. 14 Heda&nho otQ’ shanki hiwg’ namuni’in in
shanki ts'aamin kwiyd” inbi send” dinchuu’inda
divikhd’yaa-idi heda day’aykw'OGeni, hedd inbi
k'aygi day’ayingi’ami, hedanho in to’wén
na’inbi’piye’ hda dichaa’in haabo yanaki tyu
namuu’i widayma’ve-ipi na’inbji’gedi ditynidi.
15W4y wén nd’in shanki ts'aamin kwiyd’inbi send’
dinchuu’indd YoOesi Tadavi p'Oegédi diviyda’an,
hediho i Penisendi Satan-bi p'Oegé i’gd dimaén.

16 Hewédnbo wi  kwee  Christ-vi’piye’
iwhdyundedi hedd Onmaatut'owakw'énda wi’bo
diyoekandee’in, i-a Ginkhay’a” ovay’ayingi’ami’in.
Kindidi in wé’ge’in meéesate’in t'owa bayéki t'Oe
widinpuwipi ovaykhdge’namidi, hedad shanki
dinkoedi-i ovaykhdgenamidi in we’ge’in kwiyg’
inbi send’ dinchuu’in wiyd tdebo widin’dnpi’in
ovay’ayingi’amidi.

Hda in méesate’in  t'owadi inbi tsonnin

ovayma’ve-i waa

17 In méesate’in tsonnin dimuu’inda hiw¢’ inbi
t'6e divikanmdadi hiwQ? ovaywd’aa-1’in nakhay’a’,
hedi in hanho divit'd6e’0’in Ybesivi hi” Ont'6e’amida
Onhd’amidd shdnkd ovaywd’aa-i. 18 YOesi Tadavi
ta’nin diwe hanba nat’. Kinnan nata’muu:
Wi wéyu ita’a’ts'ddinde’i-4 wivinsowhi’amipi hebo

binhtumdani,

Heda wa’ natQ’, nakhay’a’ wi to’widi it'6e’0’i-aho
Oewd’aa-1"in.

19 Wi'da” wi to’widi wén hdawén hiwg’pi’in wi
méesate’l tsondi Onchdnundedi windat'Gyaanipi.
Hebo wén wiye hda poeye t'owa hiwg’pi i’annin

ditddida’manho ovayt'dyaani. 20 Hewénbo ta’gendi
wi méesate’i tsondi’ it'ayw¢’kanhonddho?, in
méesate’in t'owa t'dhkivi paadépiyebo ivi t'aywQ’di
naatu’aami, hedanho in wé’ge’in méesate’in
tsonnin dikhuwoeda’idi divit'aywgd namidi.

21 Ybesi Tadavi paadépiyebo’, heda Christ Jesus-
vi paadépiyd, heda in makowdawin t'Gepa’aa’in
Y0esi Tadadi ovayde’manninbi pdadépiyd, kay’indi
witumada, nd’i ho witu’andi’ nda’a’ginnami, hedi
wi’bo wiuntgnipi wi to’wivi’gedi hda hiwo’
hda hiw¢’pi i’annin dta’gendihanginnahpidibo’,
hedi wi’untunipi wi to’wi hiwQ’di namuu’in
naawdnpihidibo’. 22 Wiviwd’onnamipi wi to’wivi’di
bimank'uwidi méesate’l tsondigl’ ndasoOge-idi.
Kin bi’andi heyaa i-a t'ayw¢’to’i-dn namuuda,
u-aho’ ivi t'ayw(’ iwebd bit6e’6 waagiba bi’o”.
Bipi’ayingi’ami hedanho y&d’daa’ibo unmunidi.

23 Hjydnnanho unhaypde, hediho néda p'oeda’
windasywa’bé-ipi, hewanbo wihjy4d méena’ay wa’
naawo6eni hedanho wiunsihaypuya’bé-ipidi. *

24Way weén t'owa-aho kee’eediho divit'aywg’do’,
hediho n&i hadwi divi‘0’i-a nahanginpo’
wa’di  ovaytuyo’diwekanpidibo’. Hewénbo
way-a weén t'owavi t'ayw@’di-a ti"ugédanho
nats'anhanginpo’. 25 Hedi hiwg’di hdawi t'owa
divi’oda hanba napo’, wesebo nahanginpo’,
hewénbo toba nda wesebo hiwQ’ winahanginnahpi
wénbo’, way wi thaa-anho nahanginpuwi.

* o A P CET s ys , :
5:23 Inbi p'oe-a wdayyédi suwdgi’ hiw¢’di widinmuupi, hediho’
iwe dayméenawO6nde woegi’ namunidi.

6
Hda in pant'ée’in dinkhay’a’ divi‘ami’in

1In to’wén pant'6e’in dimuu’in Jesus-vi’piye’
diviwhdyunde’inda h8ddi wénbo t'dhki dinkhay’a’
inbi tsonnin daya’ginhGuwi’in, hedanho t'owa
yanaki widivihi’mé’ve-ipidi Yoesi Tadavi’gedi heda
ivi hdhkan tyy nmuu i’geda. 2 Hedi inbi tsonnin
Jesus-vi'piye’ diviwhdyundedaho’, in pant'de’in
widinkhay’ahpi  ovay’a’ginhdnu-’in  ti"Guwin
pdadé’in diwdnpimuudibo’, hewédnbo dinkhay’a’
ingi” shanki hiwg’ wanbo divit'ée’ami’in, g4 n4’in
tsonnin in panbi t'6e iwedi hiwg’di dayhonde’inda
Christ-vi’piye’ diviwhdyunde’in wa’ dimuudan,
heda Y0esida ovayséegi.

I ch@’wghphade wi’ayséegi-ipt

3 Nakhay’d” udi in t'owa ovayhd’ami’in heda
ovayyOeni’in nd’i hdawi divikanhGuwidi. Ma’di
way wiyd to’widd pihda ovayhd’o’, heda i
ta’gen tuu Na’inbi Sed6 Jesus Christ naty’i-
a4 wi’ovayha’opi, hedd wa’ wi’ovayhd’opi haa
YOesi nada’ waagi divikanhGuwidi. 4 Ki’'min
t'owa-a diviwdnpiphuude’, heda haawi wanbo-a
widinta’gendihanginnahpi. Inbi dnshaa-a hiw¢’di
widinmuupidi t'dméagi’ hddwi i’gedi ditsikayi’ heda
tyu i’gedida’ba dityhdnyi’. Iwediho dithuupo’
heda t'ayda’ divimda, heda wi'nd tayevi’gedi
yanaki divihi’'mda, heda di’dnde’ in wé’ge’in
t'owa-a4 yd’daapi’ anshaada’ dinmuu’in. 5 Inbi
anshaa dinpedeemuudi heda in ta’gen namuu’in
dinyaapOedi diviwanpit'aymaa. Inda di’anshaapo’
YOesivi Kkhuu ipiye’ diviwdnpiwhdyundedibo
dikodit'owapaa-1.

6 Hewdnbo in to'wén YOesivi khuu ipiye’
diviwhdyunde’inddho  dihihchaa 1  hdawi
dinkw'¢’didibo?, hediho kodit'owa waagi’inba
ho dimuu. 7 Gi’dypuyd ihaydi hd&wi wdénbo
wi’aymaapl nda oepda k'aydipiye’, hedi gichuu
ihaydi wénbo-a ndd oepda k'aydi iwedi h&dbo
wi’aykhuwakh&ymaapi. 8 Hediho koegi™-a
awegi™a ginkw'0’da ginkhay’a” gichanpuwi’in
hiw¢’ hay ginkw'¢’nin. 9 Hewdnbo in to’wén
dikodit'owapda-i’in diwdnpida’in dimuu’inda
ya’daapida’ divikanhGuwi’in dichanpo’, i hdawi
dida’i dayhonidi. Inbi t'ayw@’di dinmuni’idi
wén phay ovayk't’ waaba dinpde, hedi iwe
diwhée. Ind4 divi’dnshaa’anpidibo’ i hadwi
ovaywanpiwhahkangit'ée’i dida’, hedi n&’i
hdawida aagépiye’ ovdywhave-i heda pedee iwe
ovaytOenl. 10 T'owa-& daychd’séegidi haawi
t'dhki hiw@’pi’da’ divitsiye’o’. ~ Way weéndaho’
hénho dich&’da’diho’ inbi whyu Y0esivi’piye’
dinmuu iwedi divihdnge’an, hediho wi’bo bayéki
divipiwha’an.

Paul-di Timothy Oetumakhe’an hiwg’ i’amidi

11 Hewénbo Timothy, u-a4 Yoesi Tadavi’ unmuu,
hediho n&’ hiw¢’pl” hdawi namuu iwedi
biyaatda-i. Shankidi bikh&a-i uvi wowatsi
ta’ge manhtuwidi hedd hda Y0esi nada’ waaga
UvikanhQuwi, heda Yoesivi’piya biwhdyuhtuwi,
t'owa-a ovayséegihliuwi, biyda’ami tobad ykhdamén
wanbo’, heda t'ayyaa’i-a wi'unmunipi. 12 Wi 48%
haa wi tsaa’’ ikhddde’ waaba u wa’ kay’indi
bikhd4-1 hiw¢? uvi wowatsi manhlGuwidi.  YOesi
Tadadi woetukannan in woOwatsi nahandepi’in

mankéyidi, hedi bdayéki t'owavi pdadépiye’bo
unty Jesus-vi’piye’ biwhdyunde’in, hediho in
wowatsi nahdndepi’in iweho bitsaakéeni. 13 Naa
hddwi YoOesi Tadavi pdaadépiye’bo wiybeni, i-a
hddwi t'dhki nawdwdmuu’’® nawowatsipdyi’,
hedda Christ Jesus-vi pdadépiye’bo-4, ida Pontius
Pilate in ta’gen Oetu’an Pilate-vi paadépiye’ nawin
dihaydi. Kinnan ukhay’d’ bitsiye’ami’in: 14 I
tsontyy woety’andi’ ndaa’a’ginnami, hedanho
uvi wowatsi h1w0 ninda’ umuni heda to’widi
wénbo-a hdawi 1geda ha’to woOnchanu-i. Kin
bikanhtiuwi Na’inbi Sedé Jesus Christ naway’aa
pihay. 15 H4adi’i thaa ide’man dihaydiho Yoesi
Tadadi Christ Gekeesogekhdymda. YoOesi Tadadaho
namuu i na’indi ay’a’ginméani’i’, iba t'ahkivi
shanki kay-a imda, iba-a shanki natsonyi’ t'ahki
we’ge’in tsonnin dimuu’inbi'wedi, heda iba-a
in kw'dye dimuu’inbi’'wedad shanki kw'dye’i-a
namuu. 16Ida’man hdnhay wénbo ha’to nachuu-i,
ida” wi’bo nakohthaynd” diwd na’dn, n&’i ko-a
hénho nakaydi téebo ha’to ee nu’ iwepiye’ ihadi-1.
To’widi winbo waymlu wénbo wi’6em0’pi, heda
to’widi wédnbo-a4 hdnhay wanbo-a ha’to Unkoedi-
I 0emuni’in. Yaho kw'aye aytegé-i heda h&adi
wdanbo-4 na’inbi tsondi-a ginmuni. Haman.

In kodit'owa dimuu’in hda dinkhdy’d@’ divi’‘ami’in

17 In to’'wén kodit'owa dimuu’in bayéki nia
oepaa k'aydiwi hddwi dinkw'¢’nin ovaytu’dami
widiviyéngi’damipi’in, hedd widi’aanipi inbi
chd’dd haawi t'ahki i’geda ovaykhagenaami’in,
ga inbi chd’ddho h&adi nandn wanbo dinhdanidan.
Hewdnbo shanki dinkhdy’d’ diviwhdyg-i"in Ylesi

Tadadanho ovaykhdge’nami’in. Idanho nd’
bayéki hdawi na’in t'owa dima’ dihihchannamidi.
18 N4’in kodit'owa dimuu’in ovaytu’aami hiw¢’gi
divikanhQuwi’in.  Indd bdayéki h&awi hiwg’di
dinkw'g, hediho dinkhay’a” bayéki hiwo’di-a
divi’dami’in, heda inbihddwiiwedd widihdgkhaa-
ipi, hedd wé’ge’in t'owa-ada diviwiyé-i. 19 Kin
divikanhonddho inbi hiw¢’di tsiyekan dinmuu’i-a
wén kay’in tepu waagi’ba namuni inbi wowatsigi’,
hedi hddwi shanki nachd’muu’i dayte’kw'oe’o
waagiba divi’ami, ga handidi in kodi’nin wowatsi
namuni’in daykéyidan.

I1t'd’gi hi’ Paul-di Timothy Onta’nandi’

20-21 Timothy, hd’in hdhkan Ybesi Tadadi uvi
mange wonyoe’annin na’dyingi’ami. In to’wén
Y0esi Oe’a’ginpi waa divihée’o’in wi’ovayt'dyaanipi.
Inbi hi’ dinmuul widinch§’muupi. @ Heda in
to’'wén haa divihée’o’in ihayda’ day’egd’o’in
wénbo-a wi’ovayt'Oyaanipl. Inda di’ande’
hddwi dinhanginna’nin, hewénbo ta’gendi
widinhanginnahpi. Way wén ha’min t'owa-a in
ta’gen whiyu namuu’in diwedi diviyaa’an.

YOesi Tadadi ivi séegisehkand-aho wovaymadani.

